
Inatsisartunut ilaasortaq  
Randi Vestergaard Evaldsen   
Demokraatit 

§ 37 naapertorlugu apeqquteqaammut 2017-259-imut akissuteqaat 
 

Asasara Randi Vestergaard Evaldsen 

 

Apeqqutinnut, uannut akisassanngorlugit nassiunneqarsimasunut, qujanaq. 

Naalakkersuisut Siulittaasuata Naalakkersuisoqarfianit ilanngussassanik piniartoqarpoq. 

 

Apeqqutit matuma kinguliani ataasiakkaarlugit akissuteqarfigineqarput. 

 

1. Naalakkersuisut nassuiarsinnaanerlugu sooq Tele Postip suliaminut 

ilaatittariaqarneraa "suli uppernarsineqanngitsoq sakkortussuseq"? Peqataanik 

iluaqutaassagaluarpoq assersuutinik nunani allaneersunik 

takutitsisoqarsinnaagaluarpat, ilumut imaatigut kabelip pisinnaassusaanik 

piginnittut naliginnaasumik niueruteqarnerminni ilanngullugu atortarneraat "suli 

uppernarsineqanngitsoq sakkortussuseq”. ´ 

 

Akissut: 

Tele Post paasissutissiivoq, imaatigut kabelit tamakkiisumik atorneqartannginnerat 

nalinginnaasuusoq. Assersuutigalugu takuneqarsinnaavoq Island-imi imaatigut kabelinik 

suliaqartup Farice, imaatigut kabelit marluk pigisamik pisinnaasaat 

atorneqartussaatinneqartut pillugit ”Original design capacity”  aamma pisinnaasai 

allassimasut pillugit ”Max upgrade capacity” oqaatsit atorai. 

http://www.farice.is/network/network-performance/ 

 

2. § 37 naapertorlugu apeqqummut nr. 227-mut akissutip immikkoortuani 1-mi ima 

allassimasoqarpoq: " Aningaasaliinermi aningaasartuutit taamatullu atortunut 

assiliilluni signalinik allanngortiterissutinut ingerlatsinermut aningaasartuutit 

amerlammata, Tele Post taamaallaat aningaasaliivoq sukkassutsimut 

pisariaqartumut atuinerup ineriartorneranut ikorfiisussamut.”  

 

a. Naalakkersuisut Tele Postip siulersuinit ilisimatinneqartarnerlutik 

aalajangiisoqarsimatillugu aningaasaliinernik qaffasissumik 

aningaasartuutitalinnik kiisalu qaffasissunik ingerlatsinermut 

aningaasartuutitalinnik assersuutigalugu atortunut assiliilluni signalinik 

allanngortiterussutinut?  

 

Akissut: 

Tele Post-ip Naalakkersuisunut paasissutissiinissamut pisussaaffii 

Nalunaarasuartaatitigut atassuteqarneq nalunaarasuartaatitigullu kiffartuussinerit pillugit 

Inatsisartut peqqussutaanni aamma Nalunaarasuartaatitigut atassuteqarneq 

nalunaarasuartaatitigullu kiffartuussinerit pillugit Inatsisartut inatsisaanni, 1. januar 2018 

atuutilersumi maleruagassiivigineqarpoq, aammalu tamanna tikillugu 

Nalunaarasuartaatitigut atassuteqarneq nalunaarasuartaatitigullu kiffartuussinerit pillugit 

Inatsisartut peqqussutaat nr. 17, 20. november 2006-imeersumi 

maleruagassiivigineqarluni. 

 

Aammattaaq ”Ingerlatseqatigiiffimmi ingerlatsilluarnissamut malittarisassat” 

aktiaatileqatigiiffinnut Namminersorlutik Oqartussanit pigineqartunut atuuttut, 

innersuussutigissavakka.  

 

b. Naalakkersuisut Tele Postimi siulersuisunit 

ilisimatinneqarsimassagaluarnerlutik Tele Post saaffigineqarsimasuuppat 

imaluunniit aningaasaliinissat pillugit oqaloqateqarsimasuuppat, 

aningaasaliissutissat qaffasissumik aningaasartuutitallit kiisalu qaffasissunik 

angerlatsinermut aningaasartuutitallit pillugit? 

 

Akissut: 

Apeqqummut 2.a-mut akissuteqaat innersuussutigaara. 

 

c. Naalakkersuisut qanoq iliuuseqarnikuuppat Tele Postimi siulersuisut 

Naalakkersuisunut paasissutissanik tunniussaqanngitsoornissaasa 

pinngitsoortinnissaa qularnaarumallugu suliani suniluunniit aningaasaliinermut 

aningaasartuutinut  kiisalu ingerlatsinermut aningaasartuutinut tunngasuni 

assersuutigalugu atortunut assiliilluni signalinik allanngortiterissutinut?  

 

Akissut: 

Ingerlatseqatigiiffimmi aqutsisut, aktiaatilimmut tunngatillugu pisortat akisussaaffii pillugit 

ingerlatseqatigiiffinnut inatsimmi aalajangersakkat, malittussaavaat. 

 

d. Tele Postimi siulersuisunut qanoq kinguneqassava Naalakkersuisut 

paasissagaluarpassuk paasissutissanik tunniussinngitsoortoqarsimasoq 

aningaasaliinermi aningaasartuutinut qaffasissunut kiisalu ingerlatsinermut 

aningaasartuutinut qaffasissunut tunngasunik? 

 

Akissut: 

Naalakkersuisut apeqqutit takorluugaannaat taamaattut akissuteqarfigisinnaanngilaat.  

 

Neriuppunga qulaani allaqqasuni apeqqutitit akineqartut. 

  

 

Inussiarnersumik inuulluaqqusillunga 

 

 

 

Erik Jensen 


